
Hozirgi kunda elektr energiyasi turli yo‘llar bilan olinadi, lekin eng keng tarqalgani 

faqat uchta, aniqrog‘i, qazib olinadigan yoqilg‘idan olish (IES), yadro reaksiyalari (AES) 

va suv energiyasidan foydalanish (GES). Ekologik jixatdan havfsiz bo‘lganligi sababli 

GES larga bo‘lgan qiziqish kundan-kun ortib bormoqda[1]. 

Gidroenergetika umumiy energyetika tizimining muhim qismidir va qayta 

tiklanadigan energiya manbalariga tegishlidir. Shu sababli, hozirgi kunda ushbu sohaga 

yangi texnika va texnologiyalarni olib kirish bo‘yicha olimlar tomonidan qizg‘in 

tadqiqotlar olib borilmoqda. Shuning uchun gidroturbinalarning yangi, takomillashgan 

konstruksiyalari GESlarda joriy etilmoqda [2]. 

Past bosimlarga mo‘ljallangan mikrogesning texnik-iqtisodiy samaradorligini [3] ga 

asoslanib  hisoblaymiz. Uning uchun quyidagi ifodadan foydalanib, mikrogesni tayyorlash 

va ishga tushirish uchun ketgan umumiy sarf-harajatlarni aniqlaymiz 

S = ST + SYEB + SP + SU + SM + SIT + SK + SBX ,         (1) 

bunda ST – tayyorlash uchun, so‘m.; SYEB – yetkazib berish uchun, so‘m.; SP – 

poydevor uchun, so‘m.; SU – o‘rnatish uchun, so‘m.; SM – montaj uchun, so‘m.; SIT – ishga 

tushirish uchun, so‘m.; SK – kabellar uchun, so‘m.; SBX – boshqa xarajatlar, so‘m. 

Tavsiya etilgan past bosimli oqimlarga mo‘ljallangan mikroges 10 kVt quvvat 

olishga mo‘ljallanganligi sababli iqtisodiy samaradorlikni ham shunga ko‘ra hisoblaymiz. 

Sarf-harajatlarni alohida-alohida ko‘rib chiqamiz. Mikrogesni tayyorlash, yetkazib berish, 

o‘rnatish, montaj, kabellar, ishga tushirish uchun sarf etilgan umumiy mablag‘ – 80 mln. 

so‘m, poydevor uchun - 2 mln. so‘m, boshqa harajatlar uchun - 2 mln. so‘m. Yuqoridagi 

sarf-harajatlarni inobatga olib, (1) ifodadan foydalanib mikrogesni tayyorlash va ishga 

tushirish uchun ketgan umumiy sarf-harajatlarni 84 mln. so‘m ekanligini aniqlaymiz 

(mazkur hisob-kitoblar 2025 yil uchun). 

Quvvati 10 kVt bo‘lgan benzin generatorining hozirgi kundagi narxi 29,2 mln. 

so‘mni tashkil etadi [4]. 

Ikki usulda ham elektr energiyasini ishlab chiqarishdagi yillik ekspluatatsion 

harajatlarni quyidagicha aniqlash mumkin: 

past bosimli oqimlarga mo‘ljallangan mikroges uchun 

EM=EX+EJ+EA,      (2) 

benzin generatori uchun 

EB=EJ+EA+EYo,     (3) 

bunda EX – xizmat ko‘rsatuvchi xodimlarning ish haqi, so‘m/yil; EA  – yillik 

amortizatsiya harajatlari, so‘m/yil; EJ – joriy taʼmir harajatlari, so‘m/yil; EYo  – yoqilg‘i-

moylash harajatlari, so‘m/yil. 

Xizmat ko‘rsatuvchi xodimlarning yillik ish haqini quyidagicha aniqlaymiz 

EX = 12 · P𝑖 ∙ 𝑛𝑖 = 12 · 1 271 000 · 1 = 15 252 000 so‘m,   (4) 

bunda Pi –oylik ish haqi, so‘m; ni – xizmat ko‘rsatuvchi ishchilar soni. 

Benzin generatoridan foydalanishda xizmat ko‘rsatuvchi xodim uchun oylik ish 

haqi talab etilmaydi. 

Amortizatsiya xarajatlarini quyidagicha aniqlaymiz [1]: 

past bosimli oqimlarga mo‘ljallangan mikroges uchun 

EA = 0,029 ∙ SM.G. = 0,029 · 84 000 000 = 2 436 000 so‘m,  (5) 

benzin generatori uchun 

EA = 0,029 ∙ SB = 0,029 · 29 200 000 = 846 800 so‘m. 

Joriy taʼmirlash xarajatlarini quyidagicha aniqlaymiz [2; 3]: 

past bosimli oqimlarga mo‘ljallangan mikroges uchun 

EJ = 0,03 ∙ SM.G. = 0,03 · 84 000 000 = 2 520 000 so‘m,    (6) 

benzin generatori uchun 

EJ = 0,03 ∙ SB = 0,03 · 29 200 000 = 876 000 so‘m. 

Yoqilg‘i-moylash xarajatlari quyidagi formula orqali topiladi [4; 5;]: 

EYo = 0,3 · E ∙ B = 0,3 · 87600 · 11000 = 289 080 000 so‘m,   (7) 

bunda E-bir yil davomida ishlab chiqarilgan elektr energiyasi miqdori, kVt·soat; B-

benzini narxi (A92-11000 so‘m, 2025 yil uchun). 

Past bosimli oqimlarga mo‘ljallangan mikroges dan foydalanishda yoqilg‘i-moylash 

xarajatlari bo‘lmaydi. 

(2) va (3) ifodalardan foydalanib, bir yil davomidagi mikroges va benzin generatori 

uchun sarf etilgan ekspluatatsion xarajatlarni aniqlaymiz: 

past bosimli oqimlarga mo‘ljallangan mikroges uchun 

EM=8 400 000+2 436 000+2 520 000=13 356 000 so‘m, 

benzin generatori uchun 

EB=846 800+876 000+289 080 000=206 706 800 so‘m. 

Past bosimli oqimlarga mo‘ljallangan mikroges va benzin generatori ishlab 

chiqargan elektr energiyaning o‘rtacha narxini quyidagicha aniqlaymiz [6; 7; 8]: 

past bosimli oqimlarga mo‘ljallangan mikroges uchun 

I1kVt·soat= EM/Wyil=18 618 800/87600=212,54 so‘m,   (8) 

benzin generatori uchun 

I1kVt·soat= EB/Wyil=290 802 800/87600=3319,6 so‘m. 

bunda Wyil – bir yillik ishlab chiqaradigan elektr energiyasi miqdori, kVt·soat. 

Yuqorida keltirilgan hisoblashlarga asoslanib, ishlab chiqilgan mikroges, benzin 

generatori ishlab chiqargan va anʼanaviy elektr energiyasini taqqoslab yillik iqtisodiy 

samaradorlikni aniqlaymiz. 

Past bosimli oqimlarga mo‘ljallangan mikroges  tomonidan ishlab chiqarilgan elektr 

energiyasining 1 kVt⸱soat ning narxi 212,54 so‘m bo‘lsa, u holda yillik elektr 

energiyasining narxi 

Iyil= I1kVt·soat Wyil=212,54⸱87600=18 618 504 so‘m. 

Benzin generatori  tomonidan ishlab chiqarilgan elektr energiyasining 1 kVt⸱soat 

ning narxi 2359,7 so‘m bo‘lsa, u holda yillik elektr energiyasining narxi 

Iyil= I1kVt·soat Wyil=3319,6 ⸱87600=290 796 960 so‘m. 

Aholi isteʼmoli uchun davlat tomonidan sotiladigan elektr energiyasining 1 kVt⸱soat 

ning narxi 600 so‘m bo‘lsa, u holda yillik elektr energiyasining narxi 

Iyil= I1kVt·soat Wyil=600 ⸱87600=52 560 000 so‘m. 

Demak, 10 kVt li past bosimli oqimlarga mo‘ljallangan mikrogesning benzin 

generatoriga nisbatan yillik iqtisodiy samaradorligi 272 178 456 so‘mni, anʼanaviy elektr 

energiyasiga nisbatan esa 33 941 496 so‘mni tashkil etar ekan. 

